
Da običnog dana,
baš kao ovaj,
ko zna gdje
odemo.
Bez plana.
Bes destinacije.
Bez briga.

Stiže proljeće.
Sve budi se.
Pravo je vrijeme da počneš.
Ponovo. Iz početka.
Da procvjetaš. Zablistaš.
Kad cvijeće može,
možeš i ti.

Živi. 
Izađi.
Više zalazaka sunca gledaj.
Mjesecu se divi.
Udahni ljepotu oko sebe.
Svoj život živi jer u njemu
glavna uloga si.
Mir pronađi.
I oko sebe.
I u sebi.

Nebo te želi nasmijanu.
Nebo te želi radosnu.
Nebo te želi voljenu.
I poletnu.
I lepršavu.
I opuštenu.
Nebo te želi posebnu.
Baš takvu kakva i jesi.

Zaslužuješ.
Voljena da budeš.
Zaslužuješ.
Cijenjena da budeš.
Zaslužuješ.
Prioritet da budeš.
Zaslužuješ.
Nekog kome vjerovati možeš.
Zaslužuješ.
Tvoje želje da poštovane budu.
Zaslužuješ.
Pažena i čuvana da budeš.
Zaslužuješ.
Ljubavlju obasuta da budeš. 





Nema srca bez rana,
nema duše 
bez bolnih uspomena,
ali dođu neki bolji dani i rane zacijele,
uspomene nove potisnu stare.

Koliko god je teško,
ne poklekni,
živi dalje, vjeruj u sebe,
nadaj se boljem,
voli
i raduj se sitnicama.



Na korak do proljeća.
Sebi podsjetnik napiši.
Da umiješ.
Da možeš.
Da vrijediš.
Da i ti, ko i sve u proljeću, 
(pro)cvjetaš.

Slušaj ti, lijepa ženo.
Da prestaneš da se nerviraš.
Sebe za svaku sitnicu preispituješ.
Šminku skini.
Onu omiljenu majicu navuci.
Bezbroj puta odslušanu pjesmu ponovi.
I uživaj.
Zato si ovdje.
Zato postojiš.

Otkrij nove gradove.
Upoznaj nova lica.
Pročitaj dobre knjige.
Okusi nove hrane.
Probaj nove boje.
Osjeti kiše.
Ne daj da život prođe a da nisi živjela.

Hej ti.
Da, baš ti.
Svaka ti čast. 
Na svemu.
Hej ti.
Da, baš ti.
Zdrava si.
Živa si.
Hej ti.
Da, baš ti.
Dobro je, ali najbolje 
tek ti dolazi.
Hej ti.
Da, baš ti.
Bravo, ti.
Šta si sve mogla.
Šta sve možeš.
Hej ti.
Da, baš ti.
Samo naprijed. 
Ovo je tvoje vrijeme.
Hej ti.
Da, baš ti.
Neko te voli.
I ja te volim.

Ostavi te kofere. 
Pune loših uspomena, prošlosti i 
propalih očekivanja.
Spusti taj nevidljivi teret 
koji sa sobom tegliš.
Teret pun razočarenja, briga i krivnje.
Pusti.
Olakšaj sebi put
za srećno sutra.

Bleso.
Nisi ti na ovom svijetu onako.
Nisi ti ovom svijetu svako.
Mila.
I te kako si dovoljna.
I te kako si dobra.
Ludo.
Ne igraj kako drugi sviraju.
Svoj hit odsviraj.
Vesele misli pola su zdravlja.
Odšetaj od negativnih.
Čim to crni i mrači,
ne može ti sreću donijet.
Laže li za tebe,
lagaće i protiv tebe.
Zato otkači
lažljive.
Sebe čuvaj.
Mladost ti je radost.
Zato mladuj,
nećeš sto puta mlada biti.

Nisi za tuge stvorena.
Ovdje si da uživaš.
Za radost si.
Ovdje si da budeš voljena i voliš.
Za sreću si.
Nisi za predgrađa stvorena.
Ovdje si za svjetla Pariza.
Za plava mora si.
Ovdje si za sunčane ulice Barselone.
Za jorgovane i božure si.

Proljeće je.
Daj sebi i životu novu šansu.
Dostojno podigni tu lijepu glavu.
Obuci tu najljepšu haljinu.
Sebe razmazi.
Postala si nježnija a snažnija.
Otpornija i moćnija.
Spremna da živiš ko nikada do sada.

Ovog proljeća je odlučila da život 
i sebe zavoli 
i da okrene leđa onima koji su tu, pa nisu.
Smeje se i uživa.
Ne plaši se početaka i završetaka.
Ceni svoje vrijeme i emocije.
Voli.
Vjeruje.
Sobom se ponosi.




